
Bosna i Hercegovina

Federacija Bosne i Hercegovine

Bosansko-podrinjski kanton Goražde

MINISTARSTVO ZA BORAČKA PITANJA
P R A V I L N I K
O IZMJENAMA I DOPUNI PRAVILNIKA ZA UTVRĐIVANJE PRAVA NA 

BANJSKO-KLIMATSKO LIJEČENJE
Goražde, JULI 2020.godine

Na osnovu člana 22. stav 3. Zakona o dopunskim pravima branilaca i članova njihovih porodica u Bosansko-podrinjskom kantonu Goražde ("Službene novine BPK Goražde", broj: 9/13, 11/14 i 15 /19), Ministar za boračka pitanja Bosansko-podrinjskog kantona Goražde, uz saglasnost Vlade Bosansko-podrinjskog kantona Goražde  donosi:
P R A V I L N I K
O IZMJENAMA I DOPUNI PRAVILNIKA ZA UTVRĐIVANJE PRAVA NA 
BANJSKO-KLIMATSKO LIJEČENJE
Član 1. 

U  Pravilniku za utvrđivanje prava na banjsko-klimatsko liječenje („Sl. novine BPK Goražde“ broj:3/20)  u članu 5. stav (1) tačka c) mijenja se i glasi: 

“c) Preporuka ljekara specijaliste iz zdravstvene ustanove u kojoj se podnosilac zahtjeva liječi”.

Član 2.

U članu 7. stav (2) mijenja se  i glasi:

(2)“Ljekarsku komisiju imenuje Ministar za boračka pitanja Bosansko-podrinjskog kantona Goražde u sastavu od tri ljekara specijalista”.
U članu 7. stav (5)  mijenja se i glasi:

“(5)Ljekarska komisija o svom radu izvještava Ministarstvo najmanje jedanput mjesečno”.
Član 3. 
U članu 8. stavovi  (5) i (6)  mijenjaju  se i glase: 

„(5) Podnosioci zahtjeva koji su nezadovoljni odlukom Ljekarske komisije, mogu u roku od 30 dana od prijema obavijesti podnijeti prigovor Ljekarskoj komisiji putem Prvostepenog organa. Prigovor mora biti obrazložen uz eventualno dostavljanje novih dokaza i mišljenja ljekara specijaliste iz zdravstvene ustanove koji je dao preporuku za ovu vrstu liječenja ili drugu medicinsku dokumentaciju, odnosno dokaze iz kojih se može utvrditi postojanje indikacije o potrebi banjsko-klimatskog liječenja“.
„(6) Po prigovoru iz stava (5) ovog člana rješava Prvostepeni organ  u roku od 30 dana od dana zaprimanja prigovora, a na osnovu konačnog nalaza i mišljenja Ljekarske komisije“.
Član 4.
U članu 12.  u stavu (1)   riječi „iz stava (2)  člana 10.“ zamjenjuju se riječima: „ od 14 dana“,  ostali dio teksta se nastavlja.  

Član 5.
U članu 13. stav (3)  se briše.
Član 6.
U članu 14. iza stava (1) dodaje se novi stav (2) koji  glasi:

„(2) Ljekarska komisija može u postupku donošenja nalaza, ocjene i mišljenja, ako utvrdi da je potrebno zatražiti da se dopuni ili obnovi medicinska dokumentacija na osnovu koje se odlučuje o potrebi upućivanja na medicinsku rehabilitaciju“.
Dosadašnji stavovi  (2) i ( 3)  postaju stavovi „(3)  i (4)“ .
Član 7.
Ovaj Pravilnik stupa na snagu danom dobijanja saglasnosti od Vlade Bosansko-podrinjskog kantona Goražde, a naknadno će se objaviti u „Službenim novinama BPK Goražde“.

Broj: 11-11-159-7/20
Goražde, 03.08.2020.godine


                          M I N I S T A R


                         Edin Aganović

Na Pravilnik o izmjenama i dopuni Pravilnika  za utvrđivanje prava na banjsko-klimatsko liječenje Vlada Bosansko-podrinjskog kantona Goražde dala je saglasnost  svojom Odlukom broj:03-37-1353/20  od  30.07.2020.godine.

